
Annotatsiya: Binolarning isitish tizimi va issiq suv ta’minotini takomillashtirish 

maqsadida hozirda qo‘llanib kelayotgan qayta tiklanmaydigan energiya asosida 

ishlovchi isitish tizimlaridan foydalanish darajasini qisqartirish hamda yoqilg‘i  sarfini 

kamaytirish orqali iqtisodiy samaradorlikka erishiladi. 

Kalit so‘zlar: Quyosh energiyasi, avtonom isitilishi, quyosh nurlanishi, intensiv 

. 

Jahonda binolarni kombinatsiyalashgan isitish tizimlarining yangi  

konstruksiyalarini takomillashtirish hamda ularning issiqlik samaradorligini oshirishga 

yo‘naltirilgan bir qator ilmiy-tadqiqot ishlari olib borilmoqda. Bu borada, yassi quyosh  

kollektorlarining yuqori samaradorlikga, sodda konstruksiyaga va kam metall 

sig‘imiga ega bo‘lgan yangi avlodlarini ishlab chiqish hamda issiqlik-texnikaviy 

parametrlarini asoslash dolzarb hisoblanadi.  

 O‘zbekiston Respublikasi Prezidentining PF-60 Farmonida keltirilgan  2022-

2026-yillarga mo‘ljallangan Yangi O‘zbekistonning taraqqiyot strategiyasida 

O‘zbekiston Respublikasida 2026-yilga qadar qayta tiklanuvchi energiya manbalari 

ulushini 25 % ga yetkazish evaziga yiliga qariyb 3 milliard kub metr tabiiy gazni tejash, 

O‘zbekiston energetika tizimining qo‘shni davlatlar energetika tizimlari bilan barqaror 

ishlashini ta’minlash, sanoat tarmoqlarida yo‘qotishlarni kamaytirish va resurslarni 

ishlatish samaradorligini oshirish, uy-joy kommunal xo‘jaligi, ijtimoiy soha obyektlari 

va boshqa sohalarda qayta tiklanuvchi energiya manbalarini keng joriy etish va 

energiya samaradorligini oshirish, iqtisodiyot tarmoqlarining havoga chiqaradigan 

zararli gazlar hajmini bir birlik yalpi ichki mahsulot hisobida 10 foizga qisqartirish 

vazifalari belgilangan. Ushbu vazifalarni amalga oshirishda, jumladan, quyosh 

kollektorlarini yaratishning ilmiy-texnikaviy yechimlarini ishlab chiqish, ularning 

energiya va resurs tejamkorligini ta’minlaydigan parametrlarini asoslash muhim 

ahamiyat kasb etmoqda. 

Quyoshli suvli issiqlikni tayyorlovchi uskunaning asosiy kamchiligi kunduz kuni 

quyoshli radiatsiyasi kichik bo‘lganda yoki sutkaning tungi vaqtida issiq suv 

ko‘rinishida issiqlik energiya bilan qoniqarsiz ta’minlashidadur. Intensiv quyoshli 

havo sharoitidagina akkumiliator kunduz vaqtida yetarli miqdordagi issiqlikni 

jamg‘arishi mukin. Qolgan holatlarda akkumlyatordagi suv avtonom isitilishi zarur 

bo‘lib buning uchun tashqi issiqlik manbadan, masalan elektr isitkichidan foydalanish 

zarur.  

 
1-rasm. Isitish tizimining elektr isitkichi ko‘rinishi. 

Agar issiqlikni tayyorlovchi uskunaning tizimi 2-rasmda ko‘rsatilgan sxema 

bo‘yicha tuzilgan bo‘lsa, unda turar joy binoni isitish va issiq suv ta’minotini qondirish 

uchun talab qilinadigan issiqlik quyidagi tenglama bo‘yicha aniqlanadiю  

                                            QTR=QOT+QGV              (1) 

bu yerda: QTR-talab qilinadigan issiqlik miqdori; QOT-isitish tizimi uchun 

sarflanadigan issiqlik; QGV-issiq suv ta’minotiga sarflanadigan issiqlik. 

Uskunaning isitish quvvati xonalar yo‘qotayotgan issiqlik quvvatiga teng deb 

taxmin qilish mumkin. Issiqlik balansining umumiy tenglamasi quyidagicha 

ko‘rinishda bo‘ladi. 

                                             Qkol+Qel=Qpot+Qgv          (2) 

bu yerda: Qkol-quyoshli-suvli kollektorning issiqlik quvvati; Qel-elektr 

isitkichning issiqlik quvvati; Qpot-yo‘qotilayotgan issiqlik quvvati; Qgv – issiq suv 

ta’minotining issiqlik quvvati. 

2-rasm. Quyoshli issiqlikni tayyorlovchi uskunaning umumiy sxemasi. 

1-quyoshli suvli kollektor; 2-bak-akkumlyator; 3-isitish va issiq suv ta’minoti 

tizimlari; 4-nasos; 5-aholi turar joyi. 

Issiq suv ta’minoti tugunining quvvati sanitar meyorlari va qoidalari (SN i P) 

bo‘yicha aniqlanishi mumkin. (SN i P) 1-62, 2-62 me’yorlariga ko‘ra iste’molchilar 

sarflaydigan issiq suvning me’yorlari quyidagi 1 jadvalda ko‘rsatilganlarga asosan 

belgilanadi.  

Bunda, binolarni zamonaviy jixozlanish darajasi, iqlim va boshqa mahalliy 

sharoitlari hisobga olinadi. 

Issiq suv ta’minoti tizimini hisob-kitobini bajarish uchun aholi turar joyida doimiy 

yashaydiganlar soni-10 kishi va vaqtincha yashaydigan mexmonlar soni 30 kishigacha 

deb qabul qilamiz. 

1-jadvalda aholi turar binolarda suv va issiqikni sarflash bo‘yicha ma’lumotlar 

berilgan. 

1 jadval 

Iste’molchilar Iste’mol birligi 

65 0 C 

haroratida 

suvni sarflash 

meyori (l) 

Issiqlik sarfi 

M kall. M joul 

Umivalnik, 

moyka va 

dushlar bilan 

jixozlangan 

kvartira 

turdagi aholi 

turar joyi 

Sutka 

davomida bir 

kishi jon 

boshiga 

80-100 4,8-6 20-25,2 

                        QGV=K
𝑚𝑎(𝑡𝑔−𝑡𝑥)

24
,     Kkall/soat (W)      (3) 

bu yerda: K-issiq suvni iste’mol etishda soatli notekislik koeffitsiyenti; m-turar 

joyida yashaydigan aholi soni; 𝑡𝑔 −issiq suvning hisobiy harorati, 0 C; tx-sovuq suvning 

harorati, 0 C. 

Aholi turar uyda yo‘qotilayotgan issiqlik Qat=Qpot ko‘plab texnikaviy 

adabiyotlarda berilgan uslubiyot asosida hisoblanadi. 

Quyoshli isitish tizimining issiqlikni ishlab chiqishini aniqlash murakkab masala 

bo‘lmasada ko‘p vaqtni sarflashga majbur qiladi. Bino yo‘qotayotgan to‘la issiqlik 

miqdori uning konstruktiv tuzilishiga bog‘liq bo‘lib, devorlar uchun foydalanilgan 

materiallar turi (g‘ishtning sifati) va qalinligi; derazalar soni va o‘lchami, materiali, 

shishasining qalinligi va qatlamlar soni; xonalar-aro to‘siqlar soni va qalinligi; tomning 

qalinligi va tuzilishi inobatga olinadi. 

Shuningdek, bajariladigan hisoblarda tashqaridan binoga kiradigan sovuq havoni 

isitish uchun, ya’ni inviltratsiyalash uchun sarflanadigan issiqlik ham e’tiborga olinishi 

zarur. 

Yuqorida ko‘rsatilganlar asosida oddiy usuldan foydalanib binoning issiqlik 

xarakteristikasi hisobini bajarish maqsadga muvofiqdur. 

Mazkur usulga binoan isitishga bo‘lgan issiqlik sarfi binoning tashqi devori va 

to‘siqlarining yuzasiga emas balki, hajmiga ko‘ra aniqlanadi. 

Bunda vatt o‘lchamida bo‘lgan yo‘qoilayotgan issiqlik quyidagi tenglama 

bo‘yicha hisoblanadi. 

                                           Qpot=q0Vn(tvn-tn)                                             (4) 

bu yerda: Vn-binoning tashqi qurilish hajmi, M3; q0-binoning solishtirma isitish 

xarakteristikasi, Vt/M3K; tvn, tn- ichki va tashqi havoning harorati, 0 C. 

 Bino uchun solishtirma isitish xarakteristikasi q0 vaqt birligida ichki va tashqi 

havo haroratlari aro ayirmasi 10 C ga teng, hamda 1 m3 hajmida yo‘qotilayotgan 

issiqlikni ifodalaydi. Aholi turar binolar uchun yetarli aniqlik bilan isitish 

xarakteristikasini hisobi quyidagi ifoda bilan aniqlanishi mumkin. 

                                           𝑞0 =
𝑎

√𝑉𝑁
6 ,  R           (5) 

bu yerda: a-doimiy koeffitsiyent bo‘lib devor qalinligi 2,5 g‘ishtli va derazalari 

ikki qavatli bo‘lgan binolar uchun a=1,9; katta bloklardan iborat bo‘lgan temir beton 

binolar uchun a= 2,3-2,6. 

Bino joylashgan xududning iqlimiga ko‘ra tashqi hisobiy havo harorati tn=-30 0 C 

bo‘lsa, uning isitish xarakteruistikasini (5) tenglama bo‘yicha aniqlash mumkin. 

Boshqa iqlim sharoitida joylashgan bino uchun isitisg xaakteristikasi quyidagicha 

hisoblanadi: 

                                             𝑞0
! = (1,3 + 0,01𝑡𝑛)𝑞𝑜                                     (6) 

XULOSA 

Quyoshli issiqlik oluvchi tizimlarning asosiy sxemalari va aholi turar binoning 

issiqlik balansi tenglamasi ko‘rib chiqilgan. Quyoshli suvli kollektorlarning asosiy 

kamchiligi uning FIK quyoshli radatsiyasiga bog‘liq bo‘lganligi bilan belgilanib 

bunday sharoitda intensiv quyoshli havo sharoitidagina akkumiliatordan foydalanib 

yetarli miqdordagi issiqlikni jamg‘arish yo‘li bilan bartaraf etish mumkin.. 

